
Azərbaycan Respublikası Daxili İşlər Nazirliyinin Daxili Qoşunlarının HƏRBİ VƏTƏNPƏRVƏRLİK qəzeti

Noyabrın 23-də Azərbaycan
Prezidenti İlham Əliyevin Serbiya
Respublikasına rəsmi səfəri iki döv-
lət arasında münasibətləri strateji
tərəfdaşlıq səviyyəsinə yüksəlt-
məklə 25 illik diplomatik əlaqələrə
yeni məzmun qatdı. Bu səfər, eyni
zamanda, dövlət başçımızın Avro-
pada qəbul edilən, sözü dinlənilən
liderə çevrildiyinin bütün dünyaya
bir daha bariz şəkildə nümayiş etdi-
rilməsi baxımından tarixi mahiyyət
kəsb edən hadisə oldu. 

Azərbaycan-Serbiya əlaqələri-
nin kənd təsərrüfatı, sənaye, tikinti,
energetika, informasiya texnologi-
yaları və digər sahələrdə genişlən-
məsi potensialını nəzərə alsaq, iki
ölkə arasında imzalanan sənədlə-
rin buna yaxşı zəmin hazırladığını
qeyd edə bilərik. Prezident İlham
Əliyev də dövlət başçılarının mət-
buata birgə bəyanatlarla çıxışında
bir çox sahədə uğurla əməkdaşlıq
edildiyinə və bu əməkdaşlığın stra-
teji hədəflərinin olmasına xüsusi
diqqət çəkməsi perspektivin nədən
ibarət olduğunu aydın göstərir. 

Bu mənada dövlət başçılarının
imzaladıqları “Azərbaycan Respub-
likası Prezidenti ilə Serbiya Res-
publikası Prezidenti arasında Birgə
Bəyanat”, “Azərbaycan Respubli-
kası və Serbiya Respublikası ara-
sında Strateji Tərəfdaşlıq Şurasının
yaradılması haqqında Memoran-
dum” və onun əlavəsi olan “Azər-
baycan Respublikası və Serbiya
Respublikası arasında Strateji Tə-
rəfdaşlıq Şurasının Əsasnaməsi”
vacib sənədlərdir. 

Yeri gəlmişkən, sənədlərin im-
zalanması mərasimində iştirak
edən iki ölkənin nazirlikləri arasın-
da da mühüm razılaşmalar imza-
lanıb. Azərbaycan Respublikasının
Daxili işlər naziri Vilayət Eyvazov və
Serbiya Respublikasının Daxili işlər
naziri Bratislav Qaşiç “Azərbaycan
Respublikası Hökuməti ilə Serbiya
Respublikası Hökuməti arasında

readmissiya haqqında Saziş”ə im-
za atıblar. 

Serbiya Respublikasının Prezi-
denti Aleksandar Vuçiçin ölkəmizin
başçısının beynəlxalq miqyasda
nüfuzunu, imicini çox yüksək qiy-
mətləndirməsi və hər fürsətdə bunu
dilə gətirməsinin bir neçə dəfə şa-
hidi olmuşuq. Bu, əlbəttə ki, dövlət
başçıları arasında səmimi dialo-
qun, faydalı müzakirələrin aparıl-
masının bir təzahürüdür və dövlət-
lər arasındakı siyasi əməkdaşlığa
etibarlı tərəfdaşlıq keyfiyyəti qatır. 

Bu dəfə də Serbiya Prezidenti-
nin ölkəmizin başçısı haqqında
səsləndirdiyi fikirlər siyasi təhlilçilə-
rin diqqətini çəkib. Serbiya Prezi-
denti Aleksandar Vuçiçin həmkarı
İlham Əliyevə xitabən “bütün şəffaf
protokol məsələlərinə görə bəzi sə-
nədlər imzalanmalı olsa da, onun
sözü bizim üçün yetərlidir. Çünki
biz onun sözünə hər hansı imzadan
daha çox inanırıq”, - söyləməsi, heç

şübhəsiz, ölkə başçımızın timsalın-
da bir siyasi liderin dünyadakı nüfu-
zunu, sözünün kəsərini və çəkisini
göstərir. 

Prezident İlham Əliyev qeyd
edib ki, aramızda imzalanmış sə-
nədlər ikitərəfli əlaqələrimizin hüqu-
qi bazasını təşkil edir. Serbiya və
Azərbaycanın bir-birini hər zaman
beynəlxalq arenalarda müdafiə et-
diyini, dəstəklədiklərini vurğulayan
dövlətimizin başçısı ölkələrin suve-
renliyinin, ərazi bütövlüyünün qar-
şılıqlı surətdə dəstəkləndiyi və bu
mövqeyin dəyişməz olaraq qalaca-
ğını bildirərək, torpaqlarımızın uzun
illər işğal altında qalmasına və kon-
fliktin hərbi yolla həll edilməsinə
diqqət çəkib: “Biz görəndə ki, bütün
bu səylər, o cümlədən aparılan da-
nışıqlar səmərə vermir, güc amilin-
dən istifadə etdik. Beynəlxalq hü-
quq bu imkanı bizə verirdi, BMT-nin
Nizamnaməsi bu imkanı bizə verir-
di, özünümüdafiə etmə haqqı bütün
dövlətlərə şamil edilməlidir, o cüm-
lədən Azərbaycana. Biz güc yolu ilə

öz ərazi bütövlüyümüzü bərpa et-
dik, ədaləti bərpa etdik və artıq iki
ildir ki, Azərbaycan xalqı azad edil-
miş torpaqlarda qurub-yaradır, bi-
naları bərpa edir, bütün o böyük
ərazini – 10 min kvadratkilometr-
dən böyük olan ərazini yenidən
qurur”.

Dövlət başçılarının həm təkbə-
tək, həm də geniş tərkibdə görüşlə-
rində bir çox beynəlxalq məsələyə
toxunulub, regional təhlükəsizlik
məsələləri, hərbi-texniki əməkdaş-
lıq, beynəlxalq arenada əməkdaş-
lığın gələcək inkişafı kimi məsələlər
ətrafında da müzakirələr aparılıb. 

Serbiya Respublikasında rəsmi
səfər çərçivəsində Prezident İlham
Əliyev Belqraddakı Taşmaydan
parkında Ümummilli Lider Heydər
Əliyevin və görkəmli serb yazıçısı
Milorad Paviçin abidələrini də zi-
yarət edib. 

Dövlət başçımızın növbəti uğur-
lu diplomatik həmləsi kimi dəyər-
ləndirə biləcəyimiz rəsmi səfəri no-
yabrın 23-də başa çatıb.

MÜNASİBƏTLƏR  STRATEJİ  XARAKTER  DAŞIYIR

Azərbaycan Respublikasının Pre-
zidenti cənab İlham Əliyevin tapşı-
rığına əsasən, Daxili işlər naziri ge-
neral-polkovnik Vilayət Eyvazov
noyabrın 24-də Sumqayıt Şəhər
Polis İdarəsində növbəti vətəndaş
qəbulu keçirib.

Daxili işlər naziri əvvəlcə şəhə-
rin mərkəzindəki Ümummilli Lider
Heydər Əliyevin abidəsini ziyarət
edərək xatirəsini böyük hörmət və
ehtiramla yad edib, önünə gül dəs-
təsi qoyub.

Sonra Şəhər Polis İdarəsinin in-

zibati binasında Sumqayıt, Abşe-
ron, Qobustan, Qubadlı, Zəngilan
şəhər və rayonlarından, eyni za-
manda, həmin bölgədə məskunlaş-
mış qaçqın və məcburi köçkünlər-
dən qəbula gələn 208 nəfər vətən-
daşı dinləyən nazir onların prob-

lemlərinin həlli üçün nazirliyin aidiy-
yəti baş idarə və idarə rəislərinə
tapşırıqlar verib.

Müraciətlərin əksəriyyəti yerin-
dəcə həllini  tapıb.

Ölkə rəhbərinin apardığı məq-
sədyönlü siyasət nəticəsində qaza-
nılan uğurlardan məmnun olduqla-
rını, qalib ölkənin vətəndaşları ol-
maqdan qürur duyduqlarını bildirən
sakinlər onların ərizə və müraciətlə-
rinə operativ yanaşılmasına, o cüm-
lədən göstərilən diqqətə və həssas
münasibətə görə dövlət başçısına
minnətdar olduqlarını bildiriblər.

Həmin gün general-polkovnik
V.Eyvazov adıçəkilən şəhər və ra-
yonların polis orqanlarında vakant
olan sıravi və kiçik rəis heyəti və-
zifələrində xidmətə qəbulla bağlı
sıra baxışı keçirib.

Polis orqanlarında işləmək ar-
zusunda olan gənclərdən qəbulun
şərtlərinə uyğun gələn 262 nəfər
seçim turunun növbəti mərhələsinə
buraxılıb ki, onların da 47-si Vətən
müharibəsi iştirakçısı olub.

Qeyd edək ki, Vətən müharibəsi
başa çatdıqdan sonra xidmətə qə-
bulla bağlı qüvvədə olan tələblərə
uyğun gələn 1000 nəfərə yaxın mü-
haribə iştirakçısı və şəhid ailələrinin
üzvləri daxili işlər orqanlarında işlə
təmin olunublar.

DİN-in Mətbuat xidməti

Nazir V.Eyvazov Sumqayıt şəhərində
vətəndaş qəbulu və sıra baxışı keçirib

Vətən bizim yaşadığımız kənddən,
qəsəbədən, şəhərdən, rayondan başla-
nır. Vətən müqəddəsdir, ülvidir. Onun
hər qarışı - dağı, daşı, torpağı, suyu,
səması bizim üçün əzizdir, doğmadır.
Torpağı Vətən edən millətin onda ya-
şadığı tarix, eləcə də onun üzərində
qurduğu mədəni irsidir. Azərbaycan
mədəniyyəti qədim ənənələrə malikdir.
Milli mədəniyyətimizin istedadlı daşıyı-
cılarının qarşısında duran əsas vəzifə-
lər adət-ənənələrimizi qoruyub saxla-
maq və təbliğ etməkdir. 

Noyabr ayının 11-dən 15-dək Daxili
Qoşunların 12576 saylı hərbi hissəsin-
də hissə komandirinin müvafiq əmrinə
əsasən, “Vətənim Azərbaycanı tanı-
yaq-4” layihəsi çərçivəsində “İstedadlı
vətənpərvərlər” adlı müsabiqə keçirilib.
Layihənin əsas məqsədi hərbi qulluq-
çuların Vətənə, millətə, dövlətə sadiqlik
ruhunda tərbiyə edilməsi, Vətənə sevgi
hissinin aşılanması və milli adət-ən-
ənələrimizin təbliği olub. Müsabiqəyə
hərbi qospitalın 13 şöbə və xidməti ko-
mandalar şəklində, müxtəlif şərti adlar-
la qatılaraq öz bacarıqlarını və istedad-
larını sərgiləyib, milli adət-ənənələrimizi
özündə əks etdirən mahnılar, rəqslər,
şeirlər, səhnəciklər, əl işləri hazırlaya-
raq münsiflər heyətinə təqdim ediblər. 

Komandaların kollektiv fəaliyyətinə
görə 20 bal, milli ruh və adət-ənənələrin
nümayişinə görə 10 bal, milli irsimizin
təbliğinə görə 10 bal, vətənpərvərliyin
təbliğinə görə 20 bal, istedadların nü-
mayişinə görə 40 bal ilə qiymətləndiril-
məsi həyata keçirilib. Hər komanda sa-
dalanan kateqoriyalar üzrə, ümumilik-
də, 100 ballıq sistemlə qiymətləndirilib. 

Yarışın nəticələrinə əsasən, “Aslan-
lar” komandası (hərbi hissənin qərar-
gahı) 400 balla 1-ci yerə layiq görülüb.
“Şahinlər” komandası (anesteziologiya

və reanimasiya şöbəsi) 398 balla 2-ci,
“Flaqman” komandası (hərbi hissənin
maddi-texniki təminat xidmətləri) isə
390 balla 3-cü yeri tutub.

Bu cür müsabiqələrin hərbi qulluq-
çuların mənəvi-psixoloji hazırlığına

müsbət təsir göstərməsi nəzərə alı-
naraq, gələcəkdə də bu kimi tədbirlərin
təşkil olunub keçirilməsi nəzərdə
tutulub.

kapitan Şahin Cəfərzadə

“İSTEDADLI VƏTƏNPƏRVƏRLƏR” ADLI MÜSABİQƏ KEÇİRİLİB

Məlumdur ki, xidməti-dö-
yüş tapşırıqlarının yerinə yeti-
rilməsi zamanı şəxsi heyətin,
eləcə də maddi vəsaitlərin
əməliyyat yerinə vaxtlı-vaxtın-
da daşınması olduqca zəruri-
dir. Bu baxımdan qarşıya qo-
yulmuş tapşırıqların müvəffə-
qiyyətlə yerinə yetirilməsində
Daxili Qoşunların Helikopter
Eskadrilyasının rolu əvəzolun-
mazdır. Xüsusi həmlə, para-
şüt-desant və xilasetmə qrup-
ları ilə birgə fəaliyyətlər, hava-
dan axtarış-xilasetmə işlərinin
aparılması, şəxsi heyətin ha-
vadan dəstəklənməsi, yaralı və
xəsarət alanların təxliyyəsi
Helikopter Eskadrilyasının
əsas vəzifələrindəndir. 

Bu gün şəxsi heyət qarşı-
ya qoyulan tapşırıqların öhdə-
sindən layiqincə gəlir. Hərbi
qulluqçular peşə hazırlıqları-
nın daha da təkmilləşdirilməsi
üçün əzmlə çalışır, istifadədə
olan helikopterlərin daim uçu-
şa hazır, saz vəziyyətdə sax-
lanılmasını təmin edirlər. Hər-
bi hissə vəzifələrinin öhdəsin-
dən layiqincə gələn savadlı, in-
tizamlı hərbi qulluqçuları ilə də
fərqlənir. 

Uçuşlara rəhbərlik qrupun-
da uçuşlar rəhbəri kapitan
Bərzani Hümbətov bildirdi ki,
qrup öz işini “Uçuşların aparıl-
ması haqqında Əsasnamə”yə,
əsas uçuş qaydalarına və di-
gər rəhbəredici sənədlərin tə-
ləblərinə əsasən təşkil edir.
Uçuşdan bir gün əvvəl tapşı-

rıqlar alınır. Uçuşların yerinə
yetirilməsi üçün plan-cədvəl
tərtib edilir, eyni zamanda,
uçuş heyətilə məşqlər keçirilir. 

Hərbi qulluqçumuz onu da
vurğuladı ki, uçuşlar zamanı
start komanda məntəqəsində
3 qrup birgə fəaliyyət göstərir
ki, onlardan biri və önəmlisi
uçuşlara rəhbərlik qrupudur.
Uçuşlara rəhbərlik qrupu işini
aviasiya-meteroloji və dispet-
çer xidmətləri ilə birgə qurur.
Uçuşdan öncə tapşırığın hə-
yata keçirildiyi ərazi üzrə hava
şəraiti ətraflı öyrənilir, rabitə
vasitələrinin sazlığı yoxlanılır.
Eyni zamanda, hər bir hərbi
qulluqçunun tibbi müayinədən
keçirilməsi təmin olunur.

Sonra uçuş günü aidiyyəti
qurumlardan icazə və uçuş
şərtləri alınır. Ardınca uçuşla-
rın idarə edilməsinə başlanılır.
Ekipaj borta oturur, mühərrik-

lərin işə salınmasına icazə is-
təyir. Uçuş rəhbəri təyin olun-
muş vaxtda qalxışa icazə
verir. Bu zaman qrup rəisi
start komanda məntəqəsində
uçuşların həyata keçirilməsini
vizual olaraq izləyir, mütəma-
di olaraq pilotların tapşırıqları
düzgün yerinə yetirmələrini
nəzarətdə saxlayır. 

O, həmçinin uçuş zamanı
heyətlə rabitə vasitələri ilə
əlaqə saxlayır və ehtiyac ya-
randıqda təlimata uyğun eki-
paja köməklik göstərilməsini
təmin edir. Tapşırıqların yerinə
yetirilməsində nöqsanlar olar-
sa, onların qeydiyyatını aparır.
Həmin nöqsanlar uçuşdan
sonra keçirilən birgə müşavi-
rədə müzakirə olunur və gələ-
cəkdə onların təkrarlanma-
ması üçün konkret tapşırıqlar
verilir.    

kapitan Xədicə Hacızadə

UÇUŞLARIN  TƏŞKİLİNDƏ
PEŞƏKARLIQ  VACİB  AMİLDİR

Ali Hərbi Məktəbin nümu-
nəvi xidmətilə fərqlənən böl-
mələrindən biri komendant bö-
lüyüdür. Qarşıya qoyulan tap-
şırıqları uğurla yerinə yetirən,
döyüş hazırlığının artırılma-
sında səylə çalışan komen-
dant bölüyünün birinciliyi qa-
zanmasında kapitan Camulla
Bəndəliyevin əməyi danılmaz-
dır. Qeyd edim ki, kapitan
C. Bəndəliyev 2021-ci ilin av-
qust ayından komendant bö-
lüyünün komandiridir. 

Tabeliyində olan şəxsi he-
yətin mənəvi keyfiyyətlərini
nəzərə alaraq, onların hərbi
nizamnamələrin tələblərinə,
hərbi intizama sözsüz əməl
etmələrinə, həmçinin zahiri
görkəmlərinə və geyimin düz-
gün daşınmasına daim diqqət
yetirir. O, gündəlik olaraq şəx-
si heyətin bölük və məktəb
üzrə xidmətə cəlb olunduğunu
bildirdi. Qeyd etdi ki, ko-
mendant bölüyü Ali Hərbi
Məktəbin Döyüş Bayrağının,
anbarların mühafizəsi və mü-
dafiəsi üçün döyüş xidməti
aparır.   

Bölük komandiri hərbi qul-
luqçular qarşısında qoyulan

tələblər barədə də məlumat
verdi. Şəxsi heyətlə işləməyin
çətin, eyni zamanda, məsuliy-
yətli olduğunu bildirərək, bö-
lükdə komandir heyətinin üzə-
rinə düşən vəzifələrin icrasına

vicdanla yanaşdığını qeyd etdi:
“Komandir heyəti tərəfindən
tapşırıqların dəqiq və vaxtında
yerinə yetirilməsi, sağlam kol-
lektivin yaradılması həmişə
diqqət mərkəzindədir. Sıraları-

mıza yeni qəbul olunan hərbi
qulluqçular da qısa müddət
ərzində hərbi xidmətə adapta-
siya olunurlar. Yoldaşlıq, inti-
zam və məsuliyyət olan yerdə
uğur da vardır. Şübhəsiz ki,
bütün bunlar bölüyün birincilik
qazanmasının əsas səbəblə-
rindəndir”. 

Komandir heyəti şəxsi he-
yətin mənəvi-psixoloji duru-
munun daim yüksək səviyyə-
də olmasını diqqət mərkəzin-
də saxlayır. 

Asudə vaxtlarında hərbi
qulluqçular dövri mətbuatı mü-
taliə edir, dama, şahmat və di-
gər stolüstü oyunları oynayır-
lar. Komandirlər şəxsi heyətin
asudə vaxtının maraqlı və
yaddaqalan keçməsi üçün
yarışlar, viktorinalar keçirirlər.
Yarışların qalibləri isə müka-
fatlandırılır. Bütün bunlar şəx-
si heyətin hərbi intizamına,
vətənpərvərlik ruhunda tərbi-
yə olunmasına müsbət təsir
göstərir. 

Kapitan C.Bəndəliyev hər
zaman çalışqanlığı, intizamı
və nümunəvi xidmətilə se-
çilən hərbi qulluqçulardan baş
çavuş Xəqani Albalıyevi, kiçik
çavuş Fizuli Fətəliyevi, baş
əsgər Nicat İmanzadəni və
əsgər İntiqam Əliyevi müsbət
xarakterizə etdi. 

kapitan Şahin Cəfərzadə

XİDMƏTİN  DÜZGÜN  TƏŞKİL 
EDİLMƏSİNDƏ  HƏRBİ İNTİZAMIN

MÖHKƏMLƏNDİRİLMƏSİ  VACİB  ŞƏRTDİR 17071 saylı hərbi hissənin yüksək
döyüş hazırlığı və nümunəvi xidməti ilə
fərqlənən bölmələrindən biri də mayor
Emin Məmmədovun komandiri olduğu
xüsusi vasitələrin tətbiqi dəstəsidir.
Dəstə funksional vəzifələrindən irəli gə-
lən bütün tapşırıqların icrasına məsuliy-
yətlə yanaşır, regionda ictimai qayda-
nın və təhlükəsizliyin qorunub saxlanıl-
masında mühüm rola malikdir. Bölmə-
nin kütləvi iğtişaşların qarşısının alın-
ması üzrə cari ilin avqust ayında yük-
sək səviyyədə təlim nümayiş  etdirməsi
bunu deməyə əsas verir.

Tabeliyində olan bölmələrin ümumi
fəaliyyətini təhlil edən komandir dəs-
tənin vəzifələri barədə danışarkən bil-
dirdi ki, şəxsi heyətlə keçirilən bütün tə-
limlər, məşğələlər, eləcə də aparılan
tərbiyə işi yalnız bir məqsədə - hərbi
qulluqçuların verilmiş tapşırıqların icra-
sına hər zaman hazır olmasına xidmət
edir: “Şəxsi heyətin öz vəzifələrini yük-
sək səviyyədə və nümunəvi yerinə ye-
tirə bilməsi üçün hərbi hissəmizdə hər
bir şərait yaradılıb. Göstərilən diqqət və
qayğıya cavab olaraq, bizim də üzəri-
mizə təbii ki, böyük məsuliyyət düşür.
Dəstə hər zaman döyüş hazırlığını yük-
sək səviyyədə qoruyub saxlamaqla, is-
tənilən tapşırığı yerinə yetirməyə daim
hazır olmalıdır”. 

Əldə olunmuş nailiyyətlərdə dəstə ko-
mandiri mayor E.Məmmədovun əməyi
danılmazdır. 

O, dəstədə yüksək döyüş hazırlığı-
nın, nizam-intizamın əldə olunmasının
vacibliyini qeyd edərək, praktiki və nə-
zəri məşğələlərdə mövzuların keyfiy-
yətlə tədrisinin və hər bir hərbi qulluqçu
tərəfindən dərindən mənimsənilməsinin
qabaqcıl təcrübənin əldə olunmasına
təkan verdiyini söylədi. Əlavə etdi ki,
gündəlik olaraq şəxsi heyətin tam tər-
kibdə olması yoxlanılaraq, tərtib olun-
muş məşğələ cədvəlinə əsasən, məş-
ğələlərin vaxtında keçirilməsi, hərbi
qulluqçuların məşğələyə uyğun ekipi-
rovkası və silahlanması təmin olunur. 

Ümumiyyətlə, xüsusi əməliyyatlara
cəlb olunan bölmələrin yüksək döyüş
hazırlığına malik olmasında möhkəm
hərbi intizamın və kollektivdə qarşılıqlı
sağlam münasibətlərin mühüm rol oy-
nadığını nəzərimizə çatdıran mayor
E.Məmmədov bu işdə dəstə komandiri-
nin müavini mayor Şamo İbrahimovun,

habelə dəstə komandirinin tərbiyə işləri
üzrə müavini kapitan Emil Nadirovun
da əməyini yüksək qiymətləndirdi.

Kapitan E.Nadirov dəstədə keçirilən
söhbət, mühazirə, viktorina, disput, möv-
zu axşamı və s. kimi çoxşaxəli tərbiyə
işi tədbirlərinin şəxsi heyətin hərbi-və-
tənpərvərlik ruhunun yüksəldilməsinə
və hərbi intizamının möhkəmləndirilmə-
sinə böyük təkan verdiyini diqqətə çat-
dırdı. O, dəstənin istənilən çətinliyin öh-
dəsindən gəlməyə hazır olduğunu bil-
dirdi: “Qarşıya qoyulan bütün tapşırıq-
ların müvəffəqiyyətlə yerinə yetirilməsi-
nə daim hazır olmaq şəxsi heyətin əsas
vəzifələrindən biridir. Keçirilən təlim və
məşğələlərin, eləcə də aparılan tərbiyə
işinin əsas məqsədini də məhz bu amil-
lər təşkil edir”. 

Kapitan E.Nadirov, həmçinin təlim
proqramlarında nəzərdə tutulmuş təd-
birlərlə yanaşı, Daxili Qoşunlar koman-
danlığının müvafiq tapşırıqlarına uyğun
olaraq, qrup və yarımqrup komandir-

lərinin hazırlıqlarına da xüsusi diqqət
yetirdiklərini vurğuladı. Zabit şəxsi he-
yətin bilik səviyyəsinin artırılmasının,
eləcə də peşə vərdişlərinin təkmilləş-
dirilməsinin bu baxımdan xüsusi əhə-
miyyət kəsb etdiyini dedi: “Dəstədə tər-
biyə işinin əsas istiqaməti hərbi qulluq-
çularda döyüş ruhunun yüksəldilməsi,
nizam-intizamın möhkəmləndirilməsi,
eləcə də sağlam kollektivin yaradılma-
sına nail olmaqdır. Bu səbəbdən dəs-
tənin komandir heyətinin, o cümlədən
qrup və yarımqrup komandirlərinin ha-
zırlığına ciddi diqqət yetirilir”. 

Dəstə komandirinin tərbiyə işləri üz-
rə müavini nümunəvi xidmətilə fərqlə-
nən, öz vəzifələrinə məsuliyyətlə yana-
şan hərbi qulluqçuların adlarını da qeyd
etməyi unutmadı. Belə ki, baş leytenant
Abbas Məmmədli, baş çavuş Məhərrəm
Abbasov və əsgər Ceyhun Niftiyev
həmin hərbi qulluqçulardandır.

kapitan Şahin Cəfərzadə

“DÖYÜŞ  HAZIRLIĞINI  YÜKSƏK  SƏVİYYƏDƏ
QORUYUB  SAXLAMAQ  ƏSAS  VƏZİFƏMİZDİR”

Xalqımızın şanlı qələbəsi ilə başa çatan

44 günlük Vətən müharibəsi hərb tariximi-
zin qürurverici səhifələrindən biridir. Azər-
baycan Respublikasının Prezidenti, Silahlı
Qüvvələrin Müzəffər Ali Baş Komandanı
cənab İlham Əliyevin vurğuladığı kimi:
“2020-ci il noyabrın 8-i Azərbaycan tarixin-
də əbədi qalacaqdır. Bu tarix əbədi yaşa-
yacaq. Biz bu Qələbəni döyüş meydanında
qazandıq, şəhidlər verərək bu Qələbəni
qazandıq. Allah bütün şəhidlərimizə rəhmət
eləsin! Yaralı soydaşlarımıza Allahdan şəfa
diləyirəm”.

Vətən uğrunda igidliklə vuruşaraq şə-
hadətə yüksəlmiş Daxili İşlər Nazirliyinin
Daxili Qoşunlarının cəsur xüsusi təyinatlıla-
rından biri də çavuş Xeyrullayev Cəlil
Mürvət oğludur.

Çavuş Cəlil Xeyrullayev 1989-cu il ma-
yın 16-da Quba rayonunun İkinci Nügədi
kəndində anadan olub. Mürvət Xeyrullaye-
vin və Qızılgül Xeyrullayevanın böyüdüb
boya-başa çatdırdığı dörd övladından
(Cəmil, Tural, Qüdrət və Cəlil) biri, həmçi-
nin ailənin sonbeşiyi idi. 

Cəlil orta təhsilini 1996-2007-ci illərdə
İkinci Nügədi kənd 3 saylı tam orta məktə-
bində alıb. Hələ yeniyetmə yaşlarından id-
mana, o cümlədən hərbçi peşəsinə böyük
maraq göstərib, vətənpərvər ruhda böyü-
yüb. Təhsil aldığı dövrdə məktəbin “Cəsur-
lar” komandasının fəal üzvü olan Cəlil “Şa-
hin” hərbi-idman oyunları üzrə keçirilən ra-
yon birinciliyindəki müvəffəqiyyətli iştirakı-
na görə məktəb direktoru tərəfindən fəxri
fərmanla təltif edilib. Təsərrüfat işlərində
valideynlərinə dəstək olub, yaşadığı kəndin
sakinləri arasında tərbiyəli, sakit təbiətli və
hər kəslə mehriban davranan gənc kimi
tanınıb.

Xüsusi olaraq qeyd etmək lazımdır ki,
İkinci Nügədi kəndi hər zaman Vətənə sə-
daqətli və torpağa bağlı zəhmətkeş sakinləri
ilə seçilib. Kəndin respublikamızın suveren-
liyi və ərazi bütövlüyü uğrunda şəhid olmuş
11 nəfər sakinindən 4 nəfəri (Rahim Mikayı-
lov, Cəlil Xeyrullayev, Əfsan Salıyev və
Eynulla Lətifov) Vətən müharibəsi zamanı
əbədiyyətə qovuşub. Şəhid silahdaşımızın
qardaşı Cəmil Xeyrullayev qeyd etdi ki, tor-
paqlarımızın azadlığı uğrunda canından
keçən Rahim Mikayılov Cəlilin sinif yoldaşı,
eyni zamanda, ən yaxın dostu olub. Cəsur
hərbi qulluqçumuzun dayısı oğlu Bəhruz
Dadaşov isə Vətən müharibəsi zamanı Su-
qovuşan istiqamətində gedən döyüşlərdə
yaralanıb. 

Cəlil müddətli həqiqi hərbi xidmətini
2007-ci ilin iyul ayından 2009-cu ilin yanvar
ayınadək Müdafiə Nazirliyinin Goranboy ra-
yonunda yerləşən “N” saylı hərbi hissəsin-
də keçib. Tərxis olunduqdan sonra bir müd-
dət mülki işdə çalışsa da, hərbçi peşəsinə
olan böyük marağı səbəbindən hərbi xid-
mətə qayıtmağa qərar verib. Beləliklə,
2012-ci ilin aprel ayından Daxili Qoşunların
16073 saylı hərbi hissəsində müddətdən
artıq həqiqi hərbi xidmətə qəbul olunan
Cəlil Vətənə olan borcunu şərəflə yerinə
yetirməyə başlayıb. 2012-ci ilin iyul ayın-
dan etibarən hərbi hissənin “Bəbir” şərti adı-
nı daşıyan xüsusi təyinatlı dəstəsində xid-
mətini davam etdirən çavuş C.Xeyrullayev

əvvəlcə atəş təminatı qrupunun heyət nə-
fəri, ikinci 60 mm-lik minaatan komandiri,
60 mm-lik minaatan yarımqrupunun mina-
atan komandiri, xüsusi həmlə qrupunun
ikinci yarımrupunun qumbaraatan köməkçi-
si vəzifələrində xidmət edib. 2018-ci ilin ap-
rel ayından etibarən 17072 saylı hərbi his-
sədə xidmətini davam etdirən Cəlilin so-
nuncu vəzifəsi isə “Pələng” xüsusi təyinatlı
dəstəsinin atəş təminatı qrupunun snayper
yarımqrupunun heyət nəfəri olub. Xidmət
etdiyi dövrdə vəzifə borclarını layiqincə ye-
rinə yetirdiyinə, şəxsi nümunə və yüksək
hərbi intizam nümayiş etdirdiyinə görə hər-
bi hissə komandanlığı tərəfindən dəfələrlə
mükafatlandırılıb. 

17072 saylı hərbi hissədə xüsusi təyi-
natlı dəstənin komandiri olmuş, Vətən mü-
haribəsi iştirakçısı polkovnik-leytenant Zaur
Rəhimov (hazırda 16073 saylı hərbi hissə-
nin xüsusi təyinatlı dəstəsinin komandiri) vax-
tilə tabeliyində xidmət etmiş Cəlilin vətən-
pərvər xüsusi təyinatlı olmasından və Və-
tən müharibəsi zamanı göstərdiyi qəhrə-
manlıqlardan böyük iftixar hissi ilə danışdı.
Bildirdi ki, çavuş C.Xeyrullayevdə əsl xüsu-
si təyinatlıya xas olan bütün müsbət key-
fiyyətlər cəmlənmişdi: “Cəlil mənim və yol-
daşlarının xatirində dəstəmizin yüksək dö-
yüş hazırlıqlı, nizam-intizamlı, nümunəvi
xidməti ilə fərqlənən, həmçinin doğma tor-
pağına, el-obasına bağlı əsl vətənpərvər
hərbi qulluqçu kimi qalıb. Dostluqda səda-
qətliyi, səmimiliyi, bir sözlə, müsbət xarak-
terik xüsusiyyətləri ilə silahdaşları arasında
böyük hörmət qazanmışdı. Xidmət etdiyi
dövrdə vəzifə borclarının icrasına məsuliy-
yətlə yanaşaraq verilən tapşırıqları layiqin-
cə yerinə yetirib, keçirilən bütün praktiki
məşğələlərdə hər zaman fəal iştirak edib. 

Dəstəmizin hər bir üzvü kimi Vətən mü-
haribəsinə qatılmaq onun da ən böyük ar-
zusu, xüsusi təyinatlı amalı olub. Hərbi an-

da sadiq əsl vətənpərvər olduğunu isə Cəlil
məhz döyüş meydanında düşməni məğlub
etmək üçün son damla qanınadək vuruş-
maqla göstərmiş oldu”.  

Müharibənin ilk günündən düşmənə
sonsuz nifrət hissi ilə döyüşlərə qatılan ça-
vuş C.Xeyrullayev Murovdağ silsiləsinin,
Xocavənd rayonunun Hadrut qəsəbəsinin,
həmçinin Cəbrayıl və Füzuli rayonlarının
bir sıra yaşayış məntəqələrinin, strateji
əhəmiyyətli yüksəkliklərin azad olunmasın-
da, eləcə də ermənilərin xeyli sayda canlı
qüvvəsinin və hərbi texnikasının məhv edil-
məsində böyük şücaət göstərib.

Vətən müharibəsi iştirakçıları, 17072 say-
lı hərbi hissənin xüsusi təyinatlı dəstəsinin
atəş təminatı qrupunun snayper yarımqru-
punun heyət nəfəri çavuş Ehtiram Orucov
və atəş təminatı qrupunun atıcı-radiotele-
fonçusu çavuş Sərxan Məmmədzadə də
vaxtilə bir qrupun tərkibində hərbi əməliy-
yatlarda iştirak etdikləri çavuş C.Xeyrulla-
yevin keçdiyi şərəfli döyüş yolunun gənc-
lərə nümunə olduğunu vurğuladılar. Bildir-
dilər ki, hərbi əməliyyatlarda fəal iştirak
edən Cəlil qorxmazlığı və şücaəti ilə işğalçı
ordunun məhv edilməsində əsl döyüşçü ki-
mi fərqlənib.

15 oktyabr 2020-ci il. Füzuli şəhəri is-
tiqamətində gedən döyüş Cəlilin son döyü-

şü oldu. Silahdaşlarının da qeyd etdikləri
kimi, gözünü qırpmadan döyüş meydanına
atılan cəsur xüsusi təyinatlımız cəbhənin
bu istiqamətində də düşmənin başına od-
alov yağdırıb. Döyüşün qızğın çağında
düşmənin atdığı minaatan mərmisinin ya-
xınlığında partlaması nəticəsində Cəlil əv-
vəlcə sağ ayağından qəlpə yarası alıb. Yol-
daşları tərəfindən ona ilk tibbi yardım gös-
tərilib. Lakin döyüşün gedişində ağır məğlu-
biyyətə uğrayan düşmən uzaq məsafədən
döyüşçülərimizin azad etdikləri mövqeləri

yenidən şiddətli atəşə məruz qoyub. Bu
zaman yaxınlığında tank mərmisinin partla-
ması nəticəsində ağır qəlpə yarası alan

Cəlil bir müddət sonra əbədi ölümsüzlüyə -
şəhidlik zirvəsinə yüksəlib. 

Cəlil şəhadətə qovuşmazdan öncə
yardım üçün özünü ona yetirən silahdaşı
və yaxın dostu olmuş Sərxandan zirehli gö-
dəkcəsinin cibindəki mobil telefonunu ailə-
sinə verməsini xahiş edib. Dostunun zirehli
gödəkcəsi düşmənin artilleriya atəşinə mə-
ruz qoyduğu ərazidə qaldığından, Sərxan
döyüşlərin səngiməsini gözləməli olub. La-
kin bir müddət sonra telefonu götürməyə
müvəffəq olub. Şuşayadək döyüş yolu ke-
çən Sərxan özü ilə gəzdirdiyi dostunun
əmanətini göz bəbəyi kimi qoruyaraq, mü-

haribə bitdikdən sonra ailəsinə təhvil verib.       
Füzuli Rayon Qeydiyyat Şöbəsi tərəfin-

dən verilmiş 17 oktyabr 2020-ci il tarixli
ölüm haqqında şəhadətnamədə hərbi qul-
luqçumuzun 2020-ci il oktyabrın 15-də Fü-
zulidə hərbi əməliyyat nəticəsində odlu si-
lah yarasından həlak olduğu yazılıb.

Çavuş C.Xeyrullayev 2020-ci il oktya-
brın 16-da Quba rayonunun İkinci Nügədi
kəndinin qəbiristanlığında dəfn olunub.
Subay idi. Ailə üzvlərinin bildirdiklərinə gö-
rə, Cəlil nişanlı olsa da, pandemiya səbə-
bindən toyu təxirə salınmışdı. Müharibə
xalqımızın qələbəsi ilə bitdikdən sonra ailə
həyatı qurmağı və xoşbəxt ömür sürməyi
düşünürdü.

Azərbaycan Respublikası Prezidentinin
15 və 24 dekabr 2020-ci il tarixli, eləcə də
24 iyun 2021-ci il tarixli müvafiq sərən-
camları ilə ölümündən sonra çavuş Xeyrul-
layev Cəlil Mürvət oğlu “Vətən uğrunda”,
“İgidliyə görə”, “Cəbrayılın azad olunması-
na görə”, “Kəlbəcərin azad olunmasına gö-
rə” və “Füzulinin azad olunmasına görə”
medalları ilə təltif edilib.   

Məlumat üçün bildirək ki, Cəlilin ailə
üzvlərinin və yaxın qohumlarının, eləcə də
silahdaşlarının xatirələri əsasında “Xəzər”
və ARB televiziya kanalları, eləcə də bir sı-
ra internet saytları tərəfindən şəhid hərbi
qulluqçumuzun gənc nəslə nümunə olan
həyat və döyüş yolu barədə məlumatlar iz-
ləyicilərə təqdim edilib.

Bundan əlavə, Almaz Ülvinin müəllifi ol-
duğu “Vətən simurqları” adlı kitabın birinci
cildində, eləcə də “525-ci qəzet”in 21 may
2021-ci il tarixli sayında dərc edilmiş və
Zakir Muradovun müəllifi olduğu “Vətən
belə əmr edir! Lazımdır!” başlıqlı məqalədə
cəsur silahdaşımız haqqında məlumatlar
dərc olunub.

Şəhid hərbi qulluqçumuzun vaxtilə ya-
şadığı küçəyə adı verilib, ailəsinin təşəbbü-
sü əsasında üzərində şəhidin barelyefi qu-
raşdırılmış xatirə kompleksi yaradılıb. Bu-
nunla yanaşı, Cəlilin məzunu olduğu orta
məktəbdə kəndin şəhidlərinin xatirəsinə fo-
tostend hazırlanıb, ailəsinin yaşadığı evdə
isə şəkillərindən və şəxsi əşyalarından
ibarət xatirə guşəsi düzəldilib.

Vətən uğrunda həyatını qurban verən
Cəliltək igid oğullarımızın əziz xatirəsi hər
birimizin qəlbində əbədi yaşayacaqdır.

Məqaləni mərhum şair Əziz Musanın
“Şəhidlər” şeirindən iki bəndlə bitirmək
istəyirəm:

Şəhidlər günəş kimi nur çiləyir hər zaman,

Şəhidlər gedən yolu bağlaya bilməz tufan,

Şəhidlər el yolunda canını verib qurban.

Şəhidlər qanlarıyla boyayıblar torpağı,

Şəhidlər zirvələrə qaldırıblar bayrağı.

Şəhidlər qeyrət tacı, ucalıq zirvəsidir,

Şəhidlər haqqın səsi, azadlıq nəğməsidir,

Şəhidlər yatan qəbir istiqlal türbəsidir,

Şəhidlər Tanrımızın sevdiyi bəndələrdir,

Şəhidlər ölmür heç vaxt, ömrü dünya

qədərdir.

Allah rəhmət eləsin!

mayor Anar Əhmədov

DÖYÜŞ  TAPŞIRIĞINI  HƏYATI  BAHASINA 
YERİNƏ  YETİRƏRƏK  ŞƏHADƏTƏ  UCALDI...

Şəhidlərimiz

Noyabrın 13-də “İZ Community” Qadınlar
Cəmiyyəti “Zəfər Qadının İZİ ilə” adlı festival
keçirib. Festival 2020-ci il noyabrın 8-də
düşmən üzərində möhtəşəm qələbəsi ilə dün-
yaya səs salan ölkəmizin Zəfər bayramına həsr
edilib.

Tədbirdə 2020-ci il Vətən müharibəsində
iz qoymuş, hərbi əməliyyatlarda bilavasitə işti-
rak etmiş media nümayəndələri, Azərbaycan
Respublikasının Minatəmizləmə Agentliyinin
(ANAMA) qadın əməkdaşları, aşpazlar və tibb

işçiləri olan qadınlar iştirak ediblər. Kiçik və Or-
ta Biznesin İnkişafı Agentliyinin (KOBİA) dəs-
təyilə baş tutan tədbirdə “İZ Community”nin üz-
vü olan rəssam qadınların Zəfər bayramı üçün
ərsəyə gətirdikləri əsərlər sərgilənib. 

Bundan əlavə, festival çərçivəsində müxtəlif
sahələri təmsil edən 50 qadın sahibkarın iştirak
etdiyi yarmarka təşkil olunub. 

Qeyd edək ki, sözügedən tədbirdə Daxili
İşlər Nazirliyinin Daxili Qoşunlarının zabiti
kapitan Nigar Ağayeva çıxış edib. Mərasim
iştirakçılarına Vətən müharibəsində, sözün əsl
mənasında, şərəfli döyüş yolu keçmiş şəhid və
qazilərin xidmətləri barədə söz açan kapitan
N.Ağayeva çətin sınaqları kişilərlə çiyin-çiyinə
keçən qadın hərbi qulluqçuların fəaliyyəti haq-
qında məlumat verib. Müxtəlif ixtisas sahələri
üzrə xidmət edən qadın hərbi qulluqçuların öz
üzərilərində hər zaman çalışmalarını, Daxili İş-
lər Nazirliyinin rəhbərliyi və Daxili Qoşunların
komandanlığı tərəfindən onlara göstərilən diq-
qət və qayğıya cavab olaraq ləyaqətlə, yorul-
madan vəzifə borclarını yerinə yetirdiklərini xü-
susi vurğulayıb.

Tədbir zamanı “İZ Community” Qadınlar
Cəmiyyəti tərəfindən 2020-ci il Vətən mühari-
bəsində yüksək qətiyyət, dözümlülük və şücaət
göstərdiklərinə görə fəxri qonaqlara fərmanlar
təqdim olunub.

Mətbuat xidməti

ZABİTİMİZ  “ZƏFƏR  QADININ  İZİ  İLƏ” 
ADLI  FESTİVALDA  İŞTİRAK  EDİB

Daxili İşlər Nazirliyinin Daxili Qoşun-
larının Vətən torpaqlarının işğaldan
azad olunması uğrunda mərdliklə döyü-
şərək şəhid olmuş hərbi qulluqçusu baş
çavuş Vüqar Əkbərovun anım mərasimi
keçirilib.

DİN-in Mətbuat xidmətinin Gəncə
regional qrupundan verilən məlumata
görə, Tovuz rayonunun Yuxarı Öysüzlü
kəndində keçirilən anım mərasimində
rayon polis şöbəsinin və mühafizə şö-
bəsinin şəxsi heyəti, Daxili Qoşunların
hərbi qulluqçuları, şəhidin ailə üzvləri,
döyüş yoldaşları və rayon ictimaiyyəti
iştirak ediblər.

Əvvəlcə şəhidin məzarı önünə əklil-
lər qoyulub, çiçəklər düzülüb, ruhuna
dualar oxunub, əziz xatirəsi yad edilib.

Mərasimdə çıxış edənlər vətənpər-
vər övladlarımızın döyüşlərdə göstərdik-
ləri şücaətlərdən, igidlik salnamələrin-
dən danışaraq, xalqımızın hər bir qəh-
rəman oğlu ilə fəxr etdiyini bildiriblər.

Məlumat üçün qeyd edək ki, baş ça-
vuş V.Əkbərov 1990-cı il sentyabrın 12-də
Tovuz rayonunun Yuxarı Öysüzlü kən-
dində anadan olub. Daxili Qoşunların
16075 saylı hərbi hissəsində xüsusi
təyinatlı dəstənin xüsusi həmlə qrupunda

atıcı-qumbaraatan köməkçisi vəzifəsində
xidmət edib. 7 noyabr 2020-ci il tarixdə
Şuşa istiqamətində gedən döyüşlər za-
manı şəhid olub. 13 noyabr 2020-ci il ta-
rixdə Yuxarı Öysüzlü kəndinin qəbiristan-
lığında dəfn olunub. Evli idi.

Azərbaycan Prezidentinin müvafiq

sərəncamları ilə baş çavuş Vüqar
Əkbərov ölümündən sonra “Vətən uğ-
runda”, “Cəbrayılın azad olunmasına
görə” və “Şuşanın azad olunmasına
görə” medalları ilə təltif edilib.

DİN-in Mətbuat xidməti

ŞƏHİD  HƏRBİ  QULLUQÇUMUZUN 
XATİRƏSİ  YAD  EDİLİB

NÜMUNƏVİ XİDMƏT

Daxili Qoşunların İdman komandasın-
da xidmət edən hərbi qulluqçuların idman
arenalarında qazandıqları uğurlar həm öl-
kəmizin, həm də Daxili Qoşunların nüfu-
zunun artmasına səbəb olur. 

Son günlərdə bir-birinin ardınca qələ-
bə müjdələri ilə bizi sevindirən İdman ko-
mandasının növbəti uğur xəbəri bu ya-
xınlarda respublika çempionatından gəl-
di. Belə ki, boks idman növü üzrə respub-
lika çempionatında hərbi qulluqçumuz əs-
gər Murad Allahverdiyev 1-ci yerin sahibi
olub. Daxili Qoşunların İdman komanda-
sının müddətli həqiqi hərbi xidmət hərbi
qulluqçusu, atıcı-idmançı əsgər M.Allah-
verdiyev 80 kq çəki dərəcəsində tatami
üzərinə çıxıb. Beş rəqiblə görüş keçirən
hərbi qulluqçumuz bütün görüşləri təmiz
qələbə ilə başa vurub. 

2018-ci ildə Avropa çempionatının mü-
kafatçısı və digər beynəlxalq yarışların
qalibi olan hərbçi keçən ildə də respublika
çempionu adını qazanıb. 

Məlumat üçün bildirək ki, noyabr ayı-
nın 8-dən 14-nə kimi Polşanın Kelç şəhə-
rində boks idman növü üzrə keçirilən bey-
nəlxalq turnirdə əsgər M.Allahverdiyev
1-ci yerə yiyələnib. 80 kq çəkidə 5 görüş
keçirən cəngavərimiz hamısında təmiz
qələbə qazanıb. 

O, 2002-ci il avqustun 29-da Tərtər ra-
yonunda anadan olub. 2022-ci ilin iyul
ayında Səfərbərlik və Hərbi Xidmətə Ça-

ğırış üzrə Dövlət Xidmətinin Tərtər Rayon
İdarəsi tərəfindən müddətli həqiqi hərbi
xidmətə çağırılıb. İdmana marağı və sev-
gisi hələ uşaqlıq illərindən formalaşıb.
Onun qələbəsində Daxili Qoşunların İd-
man komandasında təlimatçı, əməkdar
müəllim gizir Vüsal Gözəlovun əməyi bö-
yük olub. 

İdmançı hərbçimizə gələcək həyatın-
da sağlamlıq, xoşbəxtlik arzulayır və
idman arenalarında hər zaman kürsünün
ilk pilləsində qərar tutmağı diləyirik. 

kapitan Nigar Ağayeva

Daxili Qoşunların komandanlığı mayor Umruz Məmmədova anasının

vəfatından kədərləndiyini bildirir və dərin hüznlə başsağlığı verir.

Daxili Qoşunların Veteranlar şurası ehtiyatda olan polkovnik-leytenant

Mərdan Əhmədovun vəfatından kədərləndiyini bildirir və dərin hüznlə
başsağlığı verir.

16077 saylı hərbi hissənin komandanlığı mayor Şahin Quliyevə atasının

vəfatından kədərləndiyini bildirir və dərin hüznlə başsağlığı verir.

17072 saylı hərbi hissənin komandanlığı mayor Ruslan Rəhimova övladının

vəfatından kədərləndiyini bildirir və dərin hüznlə başsağlığı verir.

99713 saylı hərbi hissənin komandanlığı MAXE əsgər Cəlil İsmayılova
atasının vəfatından kədərləndiyini bildirir və dərin hüznlə başsağlığı verir.

16073 saylı hərbi hissənin nümunəvi
hərbi qulluqçularından olan təminat bölü-
yünün rabitə taqımında telefonçu əsgər
Rəvxan Vəliyev 1999-cu il may ayının
4-də Bakı şəhərində anadan olub. Orta
təhsillidir. 2014-cü ildə Bakı şəhərinin
Nərimanov rayonunda yerləşən 45 saylı
tam orta məktəbin 9-cu sinfini bitirib.
2014-2016-cı illərdə 6 saylı Bakı Peşə
Məktəbində çilingər-sürücü ixtisasına yi-
yələnib. Ali məktəbə qəbul olunsa da, təh-
silini tamamlaya bilməyib. 2022-ci ilin
yanvar ayında müddətli həqiqi hərbi xid-
mət hərbi qulluqçusu kimi Daxili Qoşun-
ların sıralarına qəbul olunub. Hazırda
hərbi hissədə xidmətini layiqincə davam
etdirir. Hissə komandanlığı tərəfindən inti-
zamlı, bacarıqlı hərbi qulluqçu kimi xarak-
terizə olunur.   

Funksional vəzifələrinin icrasına mə-
suliyyətlə yanaşır, ona verilən tapşırıqları
vaxtında və düzgün yerinə yetirir. Müvafiq
normativ sənədlərdə tələb edilən keyfiy-
yətdə, fasiləsiz və dayanıqlı olaraq rabitə

əlaqəsini təmin edir. 
Daxili Qoşunlarda xidmətilə fəxr edən

hərbi qulluqçumuz bundan sonra da ko-
mandirlər tərəfindən qoyulan tapşırıqları
dəqiqliklə yerinə yetirəcəyini, ona göstəri-
lən etimadı hər zaman doğruldacağını
vurğuladı.

16073 saylı hərbi hissənin 

ştatdankənar müxbir postu

FUNKsİONAl VƏZİFƏlƏRİNİ 
MƏsUlİYYƏTlƏ İCRA EDƏN RABİTƏÇİ

Yoluxucu xəstəliklər şöbəsi
qospitalın təyinatı baxımından
olduqca əhəmiyyətli şöbəsidir.
Şöbə rəisi vəzifəsini icra edən
tibb xidməti kapitanı Asəf Axun-
dov gənc və təcrübəli həkimdir.
Hərbi hissə komandiri tibb xid-
məti polkovniki Ş.Heydərov tə-
rəfindən müsbət xarakterizə
olunan hərbi həkim şöbə rəisi-
nin vəzifələrini ləyaqətlə, məsu-
liyyət hissi ilə icra edir. Vəzifə
borclarına vicdanlı münasibəti,
təşkilatçılıq qabiliyyəti, işgüzar-
lığı nəzərə alınaraq ona bu eti-
mad göstərilib. Öz peşəsini qəl-
bən sevdiyini, hərbi həkim ol-
masından qürur duyduğunu
vurğuladı.

Tibb xidməti kapitanı A.Axun-
dov öz işinin spesifikasından
danışarkən bildirdi ki, son illər
infeksion xəstəliklərin tüğyan
etdiyi dövrdə yaşadığımız üçün
məhz infeksionistlərin çəkdiyi
zəhmət danılmazdır. 2020-ci il-
dən bu günə kimi qoşunlar üzrə

COVID-19 şübhəsi olan xəstə-
lərin müayinəsinin yoluxucu
xəstəliklər şöbəsində aparıldı-
ğını diqqətə çatdırdı. Pandemi-
yanın ən ağır günlərində şöbə
olaraq fasiləsiz xidmət edən
tibb personalı üzərinə düşən
vəzifələri bacarıqla icra edərək
Daxili Qoşunların şəxsi heyəti-
nin sağlamlığının qayğısına qa-
lıb: “İnfeksion xəstələrin müayi-

nə və müalicəsi ilə yanaşı ola-
raq, qaraciyər xəstəlikləri və
COVID-19 infeksiyası ilə də
mübarizə aparırıq. Hər gün şö-
bədə tərəfimdən iclas keçirilə-
rək tabeliyimdə olan tibb perso-
nalına aidiyyəti üzrə tapşırıqlar
verilir. Növbətçi tibb bacısı növ-
bədə olarkən ilk olaraq xəstə-
lərin vəziyyəti barədə məruzə
edir. Həm özüm, həm də hə-

kimlərimiz tərəfindən xəstələr
müayinə olunur, müvafiq müali-
cələr təyin edilir. Əminliklə deyə
bilərəm ki, kollektivimizdə çalı-
şan hər bir hərbi qulluqçu öz işi-
nə məsuliyyətlə yanaşır”. 

Şöbəyə daxil olan hər bir hər-
bi qulluqçunun qayğı ilə əhatə
olunduğunu söyləyən tibb xid-
məti kapitanı A.Axundov şöbə-
də orta-ağır xəstələrin müali-
cəsi üçün komplektləşdirilmiş
intensiv terapiya palatasının ya-
radılmasını xüsusi olaraq nəzə-
rə çatdırdı. Bu otağın yaradıl-
masında məqsəd xəstələrin
müayinə və müalicəsinin keyfiy-
yətinin daha da artırılmasıdır. 

Əsas etibarilə gənclərdən
ibarət olan kollektivdə nizam-
intizam, həkimlərin və orta tibbi
heyətinin funksional vəzifələri-
nin icrasına məsuliyyətlə ya-
naşmasının sonda müsbət nəti-
cələrə gətirdiyini dedi. 

Hərbi qospitalımızda xidmət
edən bütün tibb personalına
uğurlar arzulayır, fədakar xid-
mətlərində hər zaman nailiyyət-
lər qazanmağı diləyirik.

kapitan Nigar Ağayeva

YOlUXUCU XƏsTƏlİKlƏRİN
MÜAlİCƏsİ VƏ PROFİlAKTİKAsı ÜZRƏ

ZƏRURİ TƏDBİRlƏR GÖRÜlÜR

Daxili Qoşunlar komandanlığının əsas
diqqət yetirdiyi sahələrdən biri də şəxsi he-
yətin keyfiyyətli, kalorili yeməklərlə qidalan-
masıdır. Çünki hərbi qulluqçuların sağlamlı-
ğının qorunması və səhhətinin möhkəmlən-
dirilməsi digər amillərlə yanaşı, sağlam və
keyfiyyətli qidalanmadan da asılıdır. 

17071 saylı hərbi hissənin ərzaq xidmə-
tinin rəisi kapitan Ruslan Əkbərov şəxsi he-
yətin qidalanmasının Azərbaycan Respubli-
kası Nazirlər Kabinetinin “Silahlı Qüvvələr-
də ərzaq normalarının bölünməsi Qaydala-
rı”na, Daxili işlər nazirinin müvafiq əmri ilə
təsdiq edilmiş “Daxili Qoşunlarda ərzaq xid-

mətinin təşkili haqqında Əsasnamə”yə və
digər rəhbəredici sənədlərin tələblərinə

əsasən təşkil edildiyini söylədi. Onun sözlə-
rinə görə, xörəklərin keyfiyyətli hazırlanma-

sı Daxili Qoşunların və hərbi hissə koman-
danlığının qarşıya qoyduğu ən vacib tələb-
lərdəndir. Bu baxımdan hazırlanan xörəklə-
rin keyfiyyətinin yüksək olması, sanitar-
gigiyenik qaydalara ciddi riayət edilməsi
üçün bütün tədbirlər görülür. 

Kapitan R.Əkbərov şəxsi heyətin qida-
lanması və gündəlik qida rasionu barədə də
məlumat verdi. Bildirdi ki, hərbi qulluqçu-
ların qidalanmasında əsasən milli təamlara
üstünlük verilir. Gündəlik olaraq mövsümi
salatlar və meyvə şirələri də qida rasionuna
daxildir. Xüsusilə qış mövsümündə kəskin
respirator xəstəliklərin yayılmasının qarşı-
sını almaq məqsədilə şəxsi heyətin qida ra-
sionuna soğan, sarımsaq kimi faydalı tə-
rəvəzlər əlavə olunur. O, şəxsi heyətin qi-
dalanmasının həftəlik bölgü cədvəlinə əsa-
sən təşkilini də bildirdi. Bunun üçün yemək-
xanada məsul vəzifəli şəxslər tərəfindən
qidalanma rejimi və ərzağın bölüşdürülməsi
tərtibatı işlənib hazırlanır. 

Kapitan R.Əkbərov görülən işlərdə ye-
məkxana rəisi gizir Elçin İsraillinin əməyini
xüsusilə vurğuladı. Onun qarşıya qoyulan
tapşırıqların öhdəsindən layiqincə gəldiyini,
qidaların tələb olunan keyfiyyətdə hazırlan-
ması, gigiyena qaydalarına ciddi əməl olun-
ması üçün öz əməyini əsirgəmədiyini diq-
qətə çatdırdı. 

Əlavə olaraq, qidaların tələb olunan sə-
viyyədə keyfiyyətlə hazırlanmasında kurs
keçmiş ixtisaslı əsgər aşpazlarla yanaşı,
mülki işçi - aşpazlardan Laləzar Zöhrabova,
Aqibə Adıgözəlova və Vüsalə Qəribovanın
fəaliyyətini müsbət xarakterizə etdi.

kapitan Şahin Cəfərzadə

ŞƏXsİ HEYƏTİN NORMAYA UYĞUN KEYFİYYƏTlİ
QİDAlANMAsı DİQQƏT  MƏRKƏZİNDƏDİR

HƏRBİ  QUllUQÇUMUZ
KÜRsÜNÜN  İlK  PİllƏsİNDƏ

idman

Türkiyə xüsusi təyinatlılarına

“Pars IV” zirehli texnikaları 

təhvil verilib

Türkiyə Ordusunun Xüsusi Qüvvələr
Komandanlığına FNSS istehsalı “Pars IV”
zirehli texnikaları təhvil verilib. Ordu.az
xəbər verir ki, bu barədə FNSS-in baş direk-
toru Nail Kurt bildirib.

Onun sözlərinə görə, 6x6 təkər formullu
15 ədəd “Pars IV” zirehli texnikalarından
9-u təhvil verilib. O, maşının ASELSAN is-
tehsalı Akustik Xəbərdarlıq Sistemi ilə təc-
hiz edildiyini vurğulayıb.

Analoqlarından fərqli olaraq, “Pars IV”
zirehli texnikalarında iki ədəd uzaqdan idarə
olunan döyüş modulu var. “Sancak” adlı
döyüş modullarında 7,62×51 mm-dən
40×53 mm-ə qədər müxtəlif silahlardan
istifadə etmək olar.

HƏRBİ XƏBƏRLƏR .YENİLİKLƏR .

Müasir dövrümüzdə hər birimizi düşün-
dürən və narahat edən ən dəhşətli prob-
lemlərdən biri də narkomaniyadır. 

Narkotik vasitələrdən istifadə ailələrin
dağılmasına, cinayətkarlığın artmasına,
cəmiyyətdə ən böyük bəlalardan olan
QİÇS (Qanda İmmun Çatışmazlığı Sin-
dromu) xəstəliyinə gətirib çıxarır. Narkotik
vasitələr insanlarda asılılıq yaratdığı üçün
narkotikin vaxtı çatdıqda o mütləq qəbul

edilməlidir. Narkomanın isə narkotik vasi-
təni almağa pulu olmadıqda o, hər cür va-
sitəyə, yəni oğurluğa, adam öldürməyə və
digər cinayətlərə əl ata bilər.

Bəşəriyyəti düşündürən bu bəla ilə mü-

barizə sahəsində ölkəmizdə də məqsəd-
yönlü işlər aparılır. 

Azərbaycan Respublikası Prezidentinin
22 iyul 2019-cu il tarixli Sərəncamı ilə
“Narkotik vasitələrin, psixotrop maddələrin
və onların prekursorlarının qanunsuz döv-
riyyəsinə və narkomanlığa qarşı mübari-
zəyə dair 2019-2024-cü illər üçün Dövlət
Proqramı” təsdiq edilib.

Dövlət Proqramından irəli gələn məsə-
lələrin həyata keçirilməsi məqsədilə Daxili
Qoşunlarda Azərbaycan Respublikasının
Daxili işlər naziri tərəfindən təsdiq edilmiş

16.08.2019-cu il tarixli tədbirlər planının
müvafiq bəndlərinin vaxtlı-vaxtında icrası
təmin olunur. 

Şəxsi heyət arasında narkomanlığın
cəmiyyətə və insan sağlamlığına ziyanı
barədə təbliğat işinin gücləndirilməsi məq-
sədilə bütün dərəcəli hərbi qulluqçularla
hər rüb əlavə məşğələ planlaşdırılıb ke-
çirilir.  

Bundan əlavə, Daxili Qoşunların hərbi
hissələrinin yerləşdiyi şəhər və rayonlarda
hərbi qulluqçular arasında sağlam həyat
tərzinin təbliğ olunması məqsədilə səhiy-
yə, o cümlədən, daxili işlər orqanlarının
əməkdaşları ilə görüşlər təşkil olunur,
izahedici söhbətlər aparılır.  

Bununla yanaşı, hərbi qulluqçuların
sağlamlığının qorunmasına xidmət edən
maarifləndirmə işlərinin genişləndirilməsi
üçün mütəmadi olaraq Daxili Qoşunların
tibb xidmətinin həkim hərbi qulluqçuları
tərəfindən hərbi hissələrdə tibbi profilaktiki
işlər görülür. 

Gələcəyimizi məhvə aparan və “ağ
ölüm” adlandırılan narkomaniya ilə müba-
rizə nəinki dövlətin, həmçinin bu dövlətdə
yaşayan hər bir vətəndaşın borcudur.

Mətbuat xidməti

NARKOMANİYA İNsANlARı FƏlAKƏTƏ
sÜRÜKlƏYƏN BƏŞƏRİ BƏlADıR  

